
LURA L-GALILIJA BIEX NIBDEW MILL-GDID BHALA DIXXIPLI

Huti gheziez, ejjew illum inkantaw bil-qawwa u bil-ferh kollu ta’ galbna, u bis-sahha kollha li
ghandna, 1-“Halllelujah”... tifhir lil Alla. Ejjew nifirhu u ni¢celebraw verament.

Qabar bil-Grieg hu mnemeion. Din hi 1-kelma fl-origni ta’ zewg kelmiet, li ahna nuzaw anki
bil-Malti: il-kelma ‘memorja’ u l-kelma ‘monument’. San Mark qalilna li dawn in-nisa
“marru hdejn il-qabar” (16:2), marru hdejn il-mnemeion. Fil-memorja taghna, fil-memorja ta’
kull wiehed u kull wahda minna hemm stampata u mmarkata l-kelma ‘qabar’. Fil-fatt, il-
kelma ‘memorja’ bdiet tintuza ghall-ewwel darba flimkien mal-kelma ‘monument’ biex
tfakkar lil dawk li ghaddew gabilna, lill-mejtin. Il-qabar sar tifkira, sar memorja ta’ nies li
ghaddew gabilna. Il-kelma ‘gabar’ hija impressa fil-memorja tal-bniedem. Kull wiehed u kull
wahda minna ghandu mmarkat f’mohhu din il-kelma, ‘gabar’, it-tmiem.

[lum il-Vangelu (Mk 16:1-7) ged iwasslilna ahbar tant kbira, tant gawwija, tant sabiha, li ged
jghidilna li flok din il-kelma ‘gabar’, immarkata fil-kelma ‘memorja’ taghna, flok il-kelma
‘mewt’, hemm il-kelma ‘hajja’, hemm il-kelma ‘qawmien’.

Mhux facli lanqas ghalina, dagskemm ma kinitx facli ghan-nisa tal-Vangelu tal-lum. Fil-fatt,
il-Vangelu tal-lum, mehud minn San Mark, x’aktarx huwa mill-iktar originali, ghax
jirrakkonta b’mod xott ghall-ahhar x’gara. Aktarx dan inkiteb fuq rakkont iehor, iktar
primittiv, illi kien idur fl-idejn tal-Insara fl-ewwel sitt snin, ghaxar snin wara l-mewt ta’
Gesul.. Hu rakkont bikri hafna.

Dan il-Vangelu jurina kif in-nisa ma setghux jemmnu, ma setghux inizzlu l-ahbar tal-
Qawmien ta’ Gesl. Jghidilna li kien ghadda s-Sibt; fi kliem iehor ried jghidilna li kienet
ghaddiet it-tradizzjoni tal-Lhud. Kienet ghaddiet I-idea tal-Lhud li 1-bniedem irid jintemm u
jispi¢ca; imbaghad min jaf kemm wara, wara li jkun nizel fil-qighan tal-art, kif jghidulna s-
Salmi, kif tghid it-tradizzjoni Lhudija, il-gusti, forsi dawk li ghamlu t-tajjeb fil-hajja
taghhom, jingabru xi mkien ma’ missirijiethom. Din kienet 1-idea tal-poplu Lhudi. Imma issa
ghadda s-Sibt, din l-idea spiccat, u dawn it-tliet nisa — Marija ta’ Magdala, Marija omm
Gakbu, u Salomi — li kienu prezenti fuq il-Kalvarju, 1i gaghdu jaraw mill-boghod lil Gesu
jtemm hajtu fuq is-Salib, “xtraw xi fwejjah biex imorru jidilkuh bihom” (v. 1). Ma kinetx 1-
uzanza tal-Lhud li meta jmut xi hadd, wara xi jiem imorru jidilkuh. Imma dawn it-tliet nisa, li
nsibuhom ukoll fil-Vangelu bhala whud mid-dixxipli ta’ Gest, jew ahjar, uhud minn dawk li
kienu jaqdu lil Gesti — ir-rwol taghhom ta’ nisa kien ta’ gaddejja aktar milli ta’ dixxipli —
dawn regghu marru lura fejn is-Sid taghhom, fejn is-Sultan taghhom, li ghalkemm kien
intemm, huma f’qalbhom kienu ghadhom ma rrassenjawx ruhhom ghat-tmiem tal-persuna li
huma kienu jaqdu u jgimu. Xtraw il-fwejjah, biex igisuh bhala Sultan. Ma kinux jidilku 1-
Lhud lill-mejtin taghhom, b’mod specjali jekk ikunu diga midfuna, imma kienu jidilku lir-
rejiet, lis-slaten. Dawn it-tliet nisa ghadhom ifittxu f’Ges sultan ta’ din id-dinja, sultan li
jehlishom mis-setgha, mill-kontroll ta’ Ruma, sultan li jaghtihom il-liberta.

II-Vangelu jkompli: “U kmieni hafna fl-ewwel jum tal-gimgha, kif telghet ix-xemx marru
hdejn il-gabar” (v. 2). Kmieni hafna, fil-jum wiehed — hekk jghid San Mark — fil-jum ‘Ehad’,



fil-jum tal-Hadd, dawn it-tliet nisa jmorru kmieni, bejn wiehed u iehor fir-raba’ sahra, jigifieri
bejn it-3.00 u s-6.00am, meta dak il-hin ikun ghadu d-dlam. Imma 1-Vangelu jghidilna li
“telghet ix-xemx”. Mhux ix-xemx li tahraq, ix-xemx li tizreg, imma d-dawl ta’ Kristu Rxoxt,
id-dawl fuq id-dlam.

“U bdew jghidu lil xulxin: ‘Min se jgerbbilna l-gebla mid-dahla tal-qabar?’” (v. 3). Imma I-
gebla kienet magluba. “Kienet gebla kbira hafna” (v. 4), jimmarka b’enfasi San Mark. Waqt
li meta Guzeppi minn Arimatija kien gerbeb il-gebla biex jaghlaq il-qabar, gerbibha
bhallikieku gisu mhu xejn (ma jghidilniex San Mark li kienet gebla kbira hafna), issa, biex
jimmaginaw il-gebla maqluba, kellha tkun gebla kbira hafna. Kienet il-gebla fil-qalb u fil-
mohh ta’ dawn in-nisa. Kienet il-gebla fil-mohh u fil-qalb taghna. Biex nagilbuha u
ngerbbuha din il-gebla, kemm hi tgila u kbira! Biex nemmnu li tassew dik il-gebla ma tifridx
il-hajja mill-mewt, biex nemmnu li tassew ma hemmx differenza bejn dak li hemm barra u
dak li hemm gewwa fil-qabar, biex nemmnu tassew li dik il-hajja ta’ barra tkompli, anzi
tilhaq il-milja taghha, meta tghaddi dik il-gebla, mal-mewt.

Din hi 1-ahbar li jir¢ievu n-nisa, u din hi I-ahbar li nir¢ievu ahna llum. Din hi I-ahbar li taghti
sens lill-istorja kollha ta’ hajjitna. X’sens fiha li titwieled, tithabat, trid tbati, tistinka, tistudja,
ikollok professjoni, tibni familja, jekk imbaghad jispi¢¢a kollox? Din il-gebla kbira, li
ghandna fil-memorja taghna, timmarkalna I-mewt u ttektek kuljum, tant li kulma taghmel ix-
xjenza hu kollu kemm hu glieda kontra dan l-ahhar ghadu li hu I-mewt. X’sens fiha 1-hajja
taghna jekk Gesu llum ma rebahx tassew il-mewt, jekk din il-gebla mhix tassew imgerbba?
Issa jmiss lili u lilek, lil kull wiehed u kull wahda minna, li ngerbbu din il-gebla f’qalbna,
biex nemmnu tassew li Kristu hu rxuxtat, li Kristu huwa mqajjem.

Kif ser naghmlu dan? Ghax tidher kbira tassew din il-gebla. X’ser igaghalna nemmnu jew
x’ser jikkonvin¢ina li Gesli hu tassew irxuxtat? Allura l-problema li ghandek bhalissa, id-
diffikulta li ghaddej minnha bhalissa, il-marda li ghaddej minnha bhalissa, il-problemi li
ghandek bhalissa, il-konfuzjoni li gieghed fiha, id-dlam li ghandek bhalissa... ser jispicca
f’dawl, hajja, tama, ottimizmu. Min ser jikkonvincini b’dan? Ghax jekk hemm il-Qawmien,
il-hajja taghna kollha kemm hi ser tiehu xejra ohra, tiehu sinifikat iehor, tiehu tifsira ohra.

“Dahlu fil-qabar, u raw zaghzugh” (v. 5), jghidilna 1-Vangelu. “Neaniskos” — zaghzugh ta’
madwar tmintax-il sena, fl-aqwa tieghu, “liebes libsa bajda” (v. 5). Dan iz-zaghzugh
niltaqghu mieghu diga darbtejn ohra fil-Vangelu ta’ San Mark. Niltagghu mieghu fuq it-
Tabor: Gesu li jinbidel u 1-hwejjeg tieghu jsiru bojod bhas-silg (ara Mk 9:3); juri lid-dixxipli
tieghu li t-tmiem ta’ hajtu mhux il-passjoni, mhux it-tbatija, imma I-gawmien. Imma dan iz-
zaghzugh niltagghu mieghu wkoll fil-Passjoni skont San Mark: smajnieha nhar il-Hadd li
ghadda, f’Hadd il-Palm. Fil-Gnien taz-Zebbug ikun hemm “zaghzugh imgezwer b’lizar biss
fuqu, u qabduh [is-suldati]; imma hu telqilhom il-lizar f’idejhom u harab gheri” (14:51). Hija
diga tifsira minn gabel ta’ dak li kellu jigri wara, ta’ kif kellha tispi¢¢a I-passjoni u I-mewt ta’
Gesu. Il-lizar, i¢-carruta, il-gisem jibga’ fil-qabar, imma Gesu jirxoxta, jahrab, ma jagbduhx
is-suldati. Dan hu z-zaghzugh liebes l-abjad.

U lil dan isibuh fil-qabar, “bilgieghda n-naha tal-lemin” (v. 5). Ges ftit gabel lil Kajfa kien
gallu: “Ghad taraw lil Bin il-bniedem bilgieghda n-naha tal-lemin” (14:62) ta’ Alla. Rawh in-
nisa lil “Bin il-bniedem fuq in-naha tal-lemin” ta’ Alla, fuq in-naha tal-lemin tal-gabar. Dan
iz-zaghzugh x’jghidilhom lin-nisa? “Xejn la tinhasdu. Qeghdin tfittxu lil Gest ta’ Nazaret li
kien imsallab; gam mill-mewt, mhuwiex hawn. Araw il-post fejn kienu geghduh” (v. 6).
Dawk inhasdu, in-nisa nfixlu, tant li I-Vangelu jkompli jghidilna li bezghu, harbu. Tant li San



Mark juza l-istess verb li kien uza ghal x’ghamlu d-dixxipli fil-Gnien taz-Zebbug. ‘Harbu’,
tfixklu, kif jahrab il-mohh taghna quddiem din il-verita, quddiem din l-ahbar gdida u sabiha.
Quddiem din l-ahbar li tmur kontra l-memorja taghna, ahna naharbu, il-mohh taghna jahrab.

Ghandna mod kif din l-ahbar, bil-mod il-mod, tifforma, teduka u timmarka darba ghal dejjem
il-memorja taghna. L-istess mod li jaghti dak iz-zaghzugh lil dawk in-nisa: “Morru ghidu lid-
dixxipli tieghu, 1i hu sejjer fil-Galilija gabilkom; tarawh hemmbhekk, kif kien qalilkom” (v. 7).
X’ried jghidilhom dan iz-zaghzugh lil dawn in-nisa? ‘Ergghu morru fil-Galilija’, fi kliem
iehor, ergghu ibdew agraw il-Vangelu, ergghu isimghu 1-Kelma ta’ Alla mill-bidu nett, hallu
1-Kelma u l-hajja ta’ Ges, l-esperjenza li Gesl ghamel mill-Galilija sa Gerusalemm, tkompli
tedukalkom il-hajja taghkom, l-esperjenza tal-hajja taghkom, l-istorja taghkom, il-grajjiet
taghkom. Dan hu I-mod kif din il-grajja tal-lum ma tibgax storja ta’ darba fis-sena, storja li
nersqu lejha b’hafna dubju u xetti¢izmu, fejn forsi ghal xi mumenti nhossu xi ftit ta’ tferfir
f’qalbna u nghidu: ‘U iva, gam tassew!’, imbaghad nergghu ghal li konna: ghall-pessimizmu,
ghad-disperazzjoni, ghad-dwejjaq, li bihom jordmuna u jeghlbuna I-problemi li nghaddu
minnhom fil-hajja taghna ta’ kuljum. Din hi t-triq: irridu morru I-Galilija!

[I-Vangelu ta’ San Mark jaghtina din il-proposta ¢ara. Ghal San Mark is-soluzzjoni biex, bil-
mod il-mod, nibdew nghixu l-qawmien ta’ Gesu fil-hajja taghna ta’ kuljum, hija ¢ara u
wahda: irridu nergghu nqallbu fl-Iskrittura, irridu nergghu nisimghu 1-Kelma, irridu nergghu
mmorru l-Galilija biex naraw Geslt x’ghamel hemmhekk, inhalluh jedukalna lil qalbna,
inhalluh ikellimna. Naghmlu esperjenza ta’ dixxipli, nimxu warajh u mieghu. Hekk
jaghmlilhom lin-nisa n-Neaniskos, dan iz-zaghzugh. Jghidilhom: ‘Intom m’intomx aktar
gaddejja’, kif kienu n-nisa fil-mentalita Semitika. ‘M’intomx aktar qaddejja ta’ dan ir-ragel’.
Jekk ha nibgghu qaddejja ta’ dan ir-ragel, qatt mhu ser nifhmu I-Irxoxt. Ahna rridu nsiru
dixxipli ta’ Gest, 1-Iben ghaziz tal-Missier, l-istess Iben ta’ Alla.

Allura dan il-lejl mudlam isir dawl. Id-dawl ta’ dan il-Lejl jibga’ jdawwal l-istorja tad-dinja,
mhux biss dak li ser jigri wara, imma wkoll dak kollu li gara gabel, biex ahna naghmluh
taghna, biex isir dawl taghna. Biex il-lejl taghna jsir dawl, isir nar, ahna wkoll irridu mmorru
1-Galilija. Kemm hi haga importanti! Jalla kull wiehed u wahda minna, ahna I-Insara, nithmu
l-importanza tas-smigh tal-Kelma, l-importanza li nergghu mmorru 1-Galilija, 1i nergghu
nibdew ingallbu I-Vangelu ta’ San Mark, mill-bidu nett tieghu. Tant hu hekk li I-Vangelu ta’
San Mark — geghdin fil-konkluzjoni tieghu hawnhekk — tafu kif jispicc¢a? In-nisa tant kienu
mahsuda “li ma galu xejn lil hadd” (v. 8). Imbaghad hemm kelma li jieqaf biha: “Infatti...”.
Hekk jispicca 1-Vangelu ta’ San Mark, jew ahjar, jistedinna biex nergghu nibdew naqrawh.
“Infatti” rridu morru 1-Galilija u nhallu lil Gestl bil-Vangelu tieghu jeduka lill-mohh u l-qalb
taghna. Hekk 1-Ghid ma jkunx gurnata f’sena, 1-Ghid isir il-hajja taghna ta’ kuljum.



